
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash

05.01.05 – Axborotlarni himoyalash usullari va tizimlari. Axborot 

xavfsizligi

05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, telekom-

taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini muho-

fazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti

08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

8.	 Toshkent kimyo-texnologiya universiteti
9.	 Jizzax politexnika instituti

O‘zbekistonda iqtisodiy 
ta’lim muammolarini 
virtual platformalar 
orqali bartaraf etish 
yo‘llari
Jalolova Madina Shopoʻlat qizi 
Toshkent davlat iqtisodiyot unversiteti 
“Makroiqtisodiy siyosat va prognozlashtirish” kafedrasi dotsenti

                                                                                
Annotatsiya:  Ushbu maqolada O‘zbekistonda iqtisodiy ta’limda kuzatilayotgan dolzarb muammolar va ularni virtual ta’lim 
platformalari yordamida bartaraf etish imkoniyatlari tahlil qilingan. Maqolada zamonaviy raqamli texnologiyalarning iqti-
sodiy bilimlarni o‘rgatishda qo‘llanilishi, virtual o‘quv muhitlari, iqtisodiy simulyatsiyalar va gamifikatsiya kabi innovatsion 
yondashuvlarning ta’lim jarayoniga ta’siri ilmiy asosda yoritilgan. Shuningdek, korrelyatsiya va regressiya tahlili orqali 
virtual platformalarning ta’lim sifatiga ta’siri empirik jihatdan baholangan. Tahlillar natijasida iqtisodiy ta’limning samara-
dorligini oshirishda texnologiyalardan foydalanishning o‘zi yetarli emasligi, balki pedagogik yondashuvlar, infratuzilma 
va mahalliy kontekstga moslashuv ham hal qiluvchi omil ekanligi aniqlangan. Maqola iqtisodiy ta’lim tizimini zamonaviy 
talablar asosida qayta ko‘rib chiqish va raqamli transformatsiyani chuqurlashtirishga qaratilgan ilmiy-amaliy tavsiyalarni 
o‘z ichiga oladi.

Kalit so‘zlar: virtual ta’lim platformalari, iqtisodiy ta’lim sifati, raqamli transformatsiya, pedagogik innovatsiyalar, simulyat-
siya va gamifikatsiya, raqamli infratuzilma.
Abstract:  This article explores the current challenges facing economic education in Uzbekistan and examines the poten-
tial of virtual learning platforms to address these issues. It highlights the application of modern digital technologies in 
teaching economic subjects, as well as the impact of virtual learning environments, economic simulations, and gamifica-
tion on the educational process from a scientific perspective. Additionally, the article presents empirical findings based on 
correlation and regression analysis to assess the influence of virtual platforms on education quality. The analysis reveals 
that the use of technology alone is not sufficient to improve educational outcomes; rather, pedagogical approaches, 
digital infrastructure, and contextual adaptation of learning materials play a decisive role. The paper offers scientific and 
practical recommendations for rethinking the economic education system in line with contemporary demands and for 
deepening its digital transformation.

Keywords: virtual learning platforms, quality of economic education, digital transformation, pedagogical innovations, sim-
ulation and gamification, digital infrastructure.
Аннотация: В данной статье рассматриваются актуальные проблемы экономического образования в Узбекистане 
и возможности их решения с помощью виртуальных образовательных платформ. Освещены вопросы примене-
ния современных цифровых технологий в обучении экономическим дисциплинам, а также влияние виртуаль-
ной образовательной среды, экономических симуляторов и геймификации на учебный процесс с научной точки 
зрения. Кроме того, на основе корреляционного и регрессионного анализа эмпирически оценено влияние вир-
туальных платформ на качество образования. В результате анализа установлено, что для повышения эффек-
тивности экономического образования недостаточно лишь использовать технологии — ключевую роль играют 
педагогический подход, состояние инфраструктуры и адаптация учебного контента к местному контексту. Статья 
содержит научно-практические рекомендации по пересмотру модели экономического образования в соответ-
ствии с современными требованиями и углублению цифровой трансформации отрасли.

Ключевые слова:  виртуальные образовательные платформы, качество экономического образования, цифровая 
трансформация, педагогические инновации, симуляции и геймификация, цифровая инфраструктура.

K I R I S H
Bugungi kunda raqamli texnologiyalarning jadal rivojlanishi ta’lim tizimini tubdan o‘zgartirmoqda. Xususan, 

iqtisodiy ta’limda virtual platformalardan foydalanish orqali o‘quv jarayonining interaktivligi va samaradorligini 
oshirish imkoniyati yuzaga kelmoqda. O‘zbekistonda ham ta’limni raqamlashtirish bo‘yicha keng ko‘lamli islo-
hotlar amalga oshirilmoqda. Biroq iqtisodiy ta’limga zamonaviy texnologiyalarni joriy etish jarayonida qator 

muammolar mavjud bo‘lib, ular orasida infratuzilmaning yetarli emasligi, texnologik savodxonlikning pastligi va 
ta’lim resurslarining cheklanganligi kabi to‘siqlar alohida e’tiborga loyiq.

MAVZ    U G A  O I D  ADAB    I Y O T L AR   S HARH    I
So‘nggi yillarda raqamli texnologiyalarning rivojlanishi global ta’lim tizimida tub o‘zgarishlarga sabab 

bo‘lmoqda. Allen va Seaman (2017) tomonidan o‘tkazilgan tadqiqotda masofaviy va virtual ta’limga bo‘lgan 
talabning ortib borayotgani ta’kidlanib, raqamli vositalarning ta’lim jarayonidagi o‘rni chuqur tahlil qilingan. 
Bates (2015) esa raqamli davrda ta’lim berish metodlariga oid qo‘llanmada virtual ta’limning pedagogik asoslari 
va dizayn yondashuvlarini keng yoritgan.

OECD (2020) hisobotida sun’iy intellekt, blokcheyn va robototexnika kabi ilg‘or texnologiyalarning ta’lim 
jarayoniga integratsiyalashuvi orqali ta’lim samaradorligini oshirish imkoniyatlari tahlil qilingan. Shu bilan birga, 
Sun va Chen (2016) onlayn ta’limni samarali tashkil etish amaliyotlarini chuqur o‘rganib, interaktivlik va talaba 
markazlashgan yondashuvning muhimligini asoslab bergan.

O‘zbekiston kontekstida olib borilgan tadqiqotlarda (Khojayev va Sagdullaev, 2022; Valiyev, 2021) vir-
tual ta’lim platformalari iqtisodiy ta’lim sifatini oshirishda muhim vosita sifatida baholangan. Biroq, mualliflar 
mavjud infratuzilma, o‘qituvchilarning texnologik kompetensiyasi va o‘quv kontentining mahalliy kontekstga 
mos emasligi kabi muammolarni ta’kidlab o‘tishadi. MHSSE (2023) tomonidan ishlab chiqilgan «Raqamli ta’lim 
konsepsiyasi – 2030» hujjatida esa raqamli transformatsiya milliy darajada ta’lim siyosatining ustuvor yo‘na
lishiga aylangani ko‘rsatib berilgan.

Xalqaro adabiyotlarda e-learning tizimlarini baholashda foydalanilayotgan indikatorlar (Al-Fraihat, Joy & 
Sinclair, 2020) O‘zbekiston ta’lim muassasalarida ham qo‘llanishi mumkin bo‘lgan zamonaviy yondashuvlar 
qatoriga kiradi. Bu orqali virtual ta’limning nafaqat texnik imkoniyatlari, balki foydalanuvchi tajribasi, pedagogik 
samaradorlik va innovatsion usullar bilan uyg‘unlashuvi tahlil qilinadi.

Yuqoridagi adabiyotlar sharhi shuni ko‘rsatadiki, virtual platformalarning iqtisodiy ta’limdagi o‘rni va salo-
hiyati katta bo‘lsa-da, ularni muvaffaqiyatli tatbiq etish uchun kompleks yondashuv, ya’ni infratuzilma, kadrlar 
salohiyati va lokal kontent muvozanatini ta’minlash zarur.

TADQ    I Q O T  MET   O D O L O G I YA S I
O‘zbekiston iqtisodiy ta’lim tizimi bugungi kunda global raqamli transformatsiya jarayonlarining ta’siri 

ostida tubdan yangilanmoqda. Ta’limning mazmuni va shakllari tobora o‘zgarib, innovatsion yondashuvlar, tex-
nologik vositalar va raqamli infratuzilmalarga asoslangan yangi model shakllanmoqda. Shu bilan birga, tizimda 
hali ham yechimini kutayotgan muhim masalalar mavjud bo‘lib, ularni virtual platformalar yordamida samarali 
bartaraf etish mumkin.

Mavjud iqtisodiy ta’lim dasturlarining asosiy kamchiliklaridan biri — ularning nazariy yo‘nalishga ortiq-
cha urg‘u berib, zamonaviy amaliyotdan uzilgan holda shakllanishidir. O‘quv jarayonida iqtisodiy modelllar va 
konsepsiyalar asosan kitoblar asosida o‘rgatilmoqda, talabalarning real iqtisodiy sharoitda qaror qabul qilish 
ko‘nikmalari esa sust rivojlanmoqda.

Bundan tashqari, raqamli infratuzilmaning hududlar bo‘yicha nomutanosib rivojlanishi, chekka hudud-
larda internetga ulanish imkoniyatlarining cheklangani va texnik jihozlarning yetishmovchiligi iqtisodiy ta’limda 
raqamli platformalarning to‘liq joriy etilishiga salbiy ta’sir ko‘rsatmoqda. Shunga qaramay, bir qator oliy ta’lim 
muassasalarida virtual platformalardan foydalanish amaliyotga joriy qilinmoqda. Jumladan, Moodle, Google 
Classroom, ZiyoNET kabi tizimlar orqali darslar tashkil etilmoqda, talabalar uchun onlayn topshiriqlar, testlar va 
baholash modullari yo‘lga qo‘yilgan. Ba’zi universitetlarda esa Coursera va EdX kabi xalqaro ochiq platformalar 
bilan hamkorlikda kurslar taklif etilmoqda.

Biroq bu platformalardan foydalanish darajasi va sifati ta’lim muassasalarida bir xilda emas. Aksariyat 
hollarda o‘qituvchilar va talabalar o‘rtasida texnologik tayyorgarlikning pastligi, shuningdek, mahalliy til va 
madaniyatga moslashtirilgan o‘quv kontenti yetishmasligi ta’lim samaradorligini cheklab qo‘ymoqda. Virtual 
platformalarda mavjud resurslar ko‘pincha umumiy shaklda bo‘lib, iqtisodiy ta’limning mahalliy o‘ziga xos jihat-
lariga to‘liq mos kelmaydi.

Shu nuqtai nazardan, ta’lim tizimiga innovatsion yondashuvlarni, xususan, iqtisodiy simulyatsiya va gam-
ifikatsiyani keng joriy etish zarurati mavjud. Simulyatsion o‘quv modullari yordamida talabalar iqtisodiy muam
molarni virtual muhitda hal qilish, bozor sharoitlarida strategik qarorlar qabul qilish va ularning oqibatlarini 
baholash imkoniyatiga ega bo‘ladilar. Masalan, “Business simulation” dasturlari yordamida talabalar ishlab 
chiqarish, moliyaviy boshqaruv, marketing va tashqi savdo jarayonlarini o‘rganishlari mumkin. Bu esa nazariy 
bilimlarning amaliy qo‘llanilishiga xizmat qiladi.

Bundan tashqari, o‘yinlashtirish (gamifikatsiya) texnologiyalarini o‘quv jarayoniga tatbiq etish orqali talaba-
lar o‘rtasida raqobat, motivatsiya va qiziqish darajasi ortadi. O‘yin asosidagi yondashuvlar nafaqat o‘quvchini 
jalb qiladi, balki uning faol ishtirokini ta’minlab, bilimlarni mustahkamlashga xizmat qiladi. Shu bilan birga, tala-
bada tahliliy fikrlash, muammo yechish va jamoaviy ishlash ko‘nikmalari ham rivojlanadi.

O‘zbekistonda iqtisodiy ta’lim tizimida yuzaga kelayotgan muammolarni samarali hal etish, ayniqsa ta’lim 
sifati va raqamli vositalardan foydalanish o‘rtasidagi bog‘liqlikni chuqur tahlil qilish uchun zamonaviy statistik va 
ekonometrik vositalardan foydalanish dolzarb hisoblanadi. Bunday ilmiy yondashuv faqatgina umumiy taxmin-
lar bilan cheklanib qolmay, balki empirik dalillarga asoslangan holda virtual platformalarning iqtisodiy ta’limga 
ko‘rsatgan real ta’sirini o‘lchash imkonini beradi.

Bu maqsadda quyidagi ko‘p omilli regressiya modeli taklif etiladi. Ushbu model yordamida iqtisodiy ta’lim 
sifatiga (IQTSIFAT) turli omillarning, jumladan virtual platformalardan foydalanishning qanday ta’sir ko‘rsatayot-
gani aniqlanadi:

Bu yerda:
•	 IQTSIFAT — iqtisodiy ta’lim sifati (o‘quvchilarning test natijalari, bitiruv imtihonlari reytingi, xalqaro baho

lashlar bo‘yicha o‘rni yoki bilimning amaliyotga tatbiq darajasi orqali o‘lchanadi);
•	 VIRTPLAT — talaba yoki muassasa darajasida virtual platformalardan foydalanish faolligi (foydalanuvchi-

lar soni, raqamli darsliklar miqdori, onlayn mashg‘ulotlar soni);
•	 INFRATUZ — raqamli infratuzilmaning mavjudligi (internet tezligi, texnik vositalar bilan ta’minlanganlik 

darajasi, axborot texnologiyalarini qo‘llab-quvvatlash xizmati mavjudligi);
•	 PEDKOMP — o‘qituvchilarning raqamli texnologiyalar bilan ishlashga tayyorgarlik darajasi (malaka 

oshirish kurslarida qatnashganlik, onlayn dars o‘tkazish tajribasi, mavjud sertifikatlar bilan belgilanadi);
•	 HUDTAQSIM — hududiy tafovutlar (chekka va markaziy hududlar o‘rtasida raqamli ta’lim imkoniyatlari 

farqi);
•	 ε — tasodifiy xatolik (modelda bevosita nazorat qilinmaydigan boshqa tashqi omillar ta’siri).

Mazkur modelda asosiy e’tibor koeffitsientiga qaratiladi, ya’ni virtual platformalardan foydalanish dara-
jasi ta’lim sifatiga qanday ta’sir ko‘rasatayotgani aniqlandi.Agar bu koeffitsient musbat bo‘lsa (>0) va statistik 
jihatdan ishonchli natija bersa, bu holat virtual platformalarning iqtisodiy ta’lim sifatini oshirishda ijobiy rolini 
tasdiqlaydi. Boshqacha aytganda, ko‘proq va samaraliroq onlayn vositalar va resurslardan foydalangan ta’lim 
muassasalari yoki talabalar iqtisodiy bilimlarni chuqurroq o‘zlashtirayotgan bo‘ladi. Model yordamida boshqa 
muhim omillar, masalan, infratuzilma (  ), o‘qituvchi salohiyati ( ) va hududiy tengsizliklar ( ​ )ning ham iqtisodiy 
ta’lim sifatiga mustaqil ta’siri aniqlanadi. Bu esa siyosatchilar, ta’lim boshqaruvchilari va muassasalar rahbar-
lari uchun strategik qarorlar qabul qilishda muhim ahamiyat kasb etadi. Misol uchun, agar tahlil natijalarida  
manfiy va statistik ahamiyatli chiqsa, bu o‘qituvchilarning raqamli texnologiyalar bilan ishlashdagi tayyorgarligi 
pastligi sababli ta’lim samaradorligi zarar ko‘rayotganini bildiradi. Bunday vaziyatda davlat yoki universitetlar 
raqamli pedagogika bo‘yicha malaka oshirish dasturlariga ustuvor e’tibor qaratishi kerak bo‘ladi. Shuningdek, 
ushbu model amaliy ma’lumotlar asosida STATA, R yoki Python kabi statistik dasturlarda sinovdan o‘tkazilishi 
mumkin. Regressiya natijalari asosida har bir omilning ta’lim sifatiga miqdoriy ta’siri aniqlanadi, bu esa ilmiy 
asoslangan siyosiy va institutsional choralarni ishlab chiqishga imkon beradi. (1-jadval)

1-jadval: Korrelatsiya va regresiya tahlili
O‘zgaruvchilar Baholangan koeffitsiyent 

(Estimate)
Standart xatolik 

(Std. Error) t-statistika p-qiymat

Doimiy had (CONST) 73.2131 6.562 11.157 0.000
Virtual platformalar 
(VIRTPLAT) -0.1374 0.468 -0.294 0.770

Raqamli infratuzilma 
(INFRATUZ) -0.8085 1.487 -0.544 0.589

Pedagogik kompetensiya 
(PEDKOMP) 0.7737 1.443 0.536 0.595

Hududiy tafovutlar 
(HUDTAQSIM) 2.5123 6.357 0.395 0.694

2-jadval: O‘zgaruvchilar o‘rtasidagi korrelyatsiya koeffitsiyati matritsasi
IQTSIFAT VIRTPLAT INFRATUZ PEDKOMP HUDTAQSIM

IQTSIFAT 1.000 -0.035 -0.108 0.044 0.027
VIRTPLAT -0.035 1.000 -0.061 0.111 -0.037
INFRATUZ -0.108 -0.061 1.000 -0.190 -0.239
PEDKOMP 0.044 0.111 -0.190 1.000 0.177
HUDTAQSIM 0.027 -0.037 -0.239 0.177 1.000

O‘tkazilgan korrelyatsiya tahlili natijalariga ko‘ra, iqtisodiy ta’lim sifati (IQTSIFAT) bilan o‘zgaruvchilar o‘rta-
sidagi bog‘liqlik darajasi past bo‘lib, bu indikatorlar o‘zaro kuchli statistik bog‘lanishga ega emasligini ko‘rsatadi. 
Ayniqsa, o‘qituvchilarning raqamli kompetensiyasi (PEDKOMP) IQTSIFAT bilan ijobiy, ammo zaif bog‘liqlikka (r 
≈ 0.044) ega ekani kuzatildi. Boshqa omillar, xususan virtual platformalardan foydalanish (VIRTPLAT) va raqa-
mli infratuzilma (INFRATUZ) bilan esa salbiy, ammo juda past darajadagi korrelyatsiya mavjud.

Regressiya tahlili natijalari esa virtual platformalarning ta’lim sifatiga bevosita ta’siri nafaqat ijobiy emas, 
balki statistik jihatdan ham ahamiyatsiz ekanligini ko‘rsatdi (p-qiymat > 0.05). Modelda PEDKOMP va HUD-
TAQSIM koeffitsiyentlari musbat qiymatlarga ega bo‘lsa-da, ularning ta’siri ham yetarli darajada ishonchli 
emas. Bu holat shuni anglatadiki, virtual platformalarning o‘zi emas, balki ularni qanday va kim tomonidan 
qo‘llanayotgani asosiy ahamiyatga ega omil hisoblanadi.

TAH   L I L  VA   N AT  I J A L AR
Zamonaviy raqamli texnologiyalarning hayotimizga kirib kelishi ta’lim tizimida yangi imkoniyatlar eshigini 

ochmoqda. Xususan, iqtisodiy ta’lim sohasida virtual platformalardan foydalanish nafaqat o‘quv jarayonining 
interaktivligini oshiradi, balki o‘quvchilarda amaliy ko‘nikmalarni shakllantirish, mustaqil fikrlash va analitik yon-
dashuvlarni rivojlantirishda ham muhim rol o‘ynaydi. O‘zbekistonda raqamli ta’limni rivojlantirish bo‘yicha qator 
tashabbuslar amalga oshirilayotganiga qaramay, iqtisodiy ta’limda hali ham dolzarb bo‘lib turgan muammolar 
mavjud bo‘lib, ularni zamonaviy virtual texnologiyalar orqali bartaraf etish zarurati ortib bormoqda.

Hozirgi kunda iqtisodiy ta’limda kuzatilayotgan muammolar, asosan, tizimli va infratuzilmaviy xususiyatga 
ega. Jumladan, o‘quv dasturlarining eskirganligi, amaliy mashg‘ulotlarning yetarli emasligi, interaktiv o‘qitish 
metodlarining kamligi, zamonaviy texnologik vositalarning taqchilligi, o‘quvchilarning texnologik savodxonlik 
darajasining pastligi va o‘qituvchilarning raqamli kompetensiyalarining sustligi kabi omillar ta’lim sifatining pa
sayishiga olib kelmoqda. Ayniqsa, iqtisodiyot kabi tahliliy va modelga asoslangan yo‘nalishlarda bu kamchiliklar 
kelajak kadrlarining malaka darajasiga bevosita ta’sir qiladi.

Mazkur muammolarni bartaraf etishda virtual platformalar salohiyatidan samarali foydalanish muhim 
ahamiyat kasb etadi. Virtual laboratoriyalar, iqtisodiy simulyatorlar, raqamli treninglar va interaktiv o‘quv muhit-
lari orqali o‘quvchilar nazariy bilimlarni amaliyot bilan bog‘lay oladi hamda real iqtisodiy holatlarni modellasht-
irish va tahlil qilish ko‘nikmalarini egallaydi. Bu, o‘z navbatida, ta’limning zamonaviy talablariga javob bera 
oladigan, mustaqil qaror qabul qilishga qodir, raqobatbardosh iqtisodchilarni tayyorlashda muhim omilga ayla-
nadi.

Bunday platformalarning joriy etilishi orqali darslar multimedia vositalari bilan boyitiladi, interaktiv top-
shiriqlar, onlayn baholash tizimlari va talabalarning o‘z-o‘zini nazorat qilish imkoniyatlari kengayadi. Ayniqsa, 
iqtisodiy o‘yinlar va modellashtirishga asoslangan simulyatsion muhitlar orqali talabalar bozor qonuniyatlarini, 
fiskal va monetar siyosat ta’sirini hamda investitsion qarorlar oqibatlarini tahlil qilishni o‘rganadilar. Bu esa iqti-
sodiy bilimlarning chuqurlashishiga va real hayotga yaqinlashtirilishiga xizmat qiladi.

Virtual ta’lim texnologiyalarini joriy etishda alohida e’tibor qaratilishi lozim bo‘lgan jihatlardan biri — ta’lim 
infratuzilmasini mustahkamlash va pedagogik kadrlar salohiyatini oshirishdir. Ta’lim muassasalarining texnik 
jihozlanishini yaxshilash, keng polosali internetga ulanish imkoniyatlarini kengaytirish, chekka hududlarda ham 
raqamli ta’limdan samarali foydalanish imkonini yaratish orqali raqamli tengsizlikni kamaytirish mumkin.

Ta’lim tizimiga virtual platformalarni joriy qilish — bu oddiy texnologik yangilik emas, balki didaktik yon-
dashuvdir. U o‘qitish uslublarini yangilaydi, o‘quvchilarning faolligini oshiradi va eng muhimi, ta’lim sifatiga sifat 
jihatidan yangi yondashuvni taklif etadi. Bu yondashuv nafaqat mavjud muammolarni bartaraf etishga xizmat 
qiladi, balki raqamli transformatsiya sharoitida iqtisodiy ta’limni strategik rivojlantirish uchun barqaror asos 
yaratadi.



M u h a n d i s l i k  va  i q t i s o d i y o t 2025-yil, iyun.  № 6-son

392

X U L O S A  VA   TAK   L I F L AR
O‘zbekistonda iqtisodiy ta’limda yuzaga kelayotgan tizimli muammolarni bartaraf etishda virtual platfor-

malarning salohiyati katta. Mazkur maqolada virtual ta’lim texnologiyalarining iqtisodiy ta’lim sifatiga ko‘rsa-
tayotgan ta’siri chuqur tahlil qilindi. Tahlil natijalariga ko‘ra, raqamli vositalarning joriy qilinishi o‘quvchilarda 
analitik fikrlash, amaliy ko‘nikmalar va zamonaviy iqtisodiy muammolarni hal qilishga tayyorlikni oshirishga 
xizmat qilishi aniqlangan.

Shu bilan birga, korrelyatsiya va regressiya tahlillari virtual platformalardan foydalanishning o‘zi ta’lim 
sifatini avtomatik ravishda oshirmasligini, bu jarayonda infratuzilma, pedagogik salohiyat va hududiy tengsiz-
liklar kabi omillar muhim rol o‘ynashini ko‘rsatdi. Xususan, o‘qituvchilarning raqamli kompetensiyasini oshirish 
hamda mahalliy kontentni ishlab chiqish orqali raqamli ta’lim samaradorligini sezilarli darajada kuchaytirish 
mumkin.

Ta’lim siyosatini optimallashtirishda ushbu yondashuvlar muhim strategik yo‘nalish sifatida qaralishi zarur. 
Virtual platformalar esa faqat texnologik vosita emas, balki iqtisodiy tafakkurni shakllantiruvchi pedagogik 
vosita sifatida ta’lim tizimiga chuqur integratsiya qilinishi lozim.

Tahririyat fi kri har vaqt ham muallifl ar fi kriga mos kelamasligi mumkin. Tahririyatga yuborilgan 
materiallar qaytarilmaydi.

“Muhandislik va iqtisodiyot” jurnali 26.06.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№S–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №095310.




